
Kerk en Industrie, re fe ra te  en  b eslu ite  van landsw ye 
k ongres 22— 24 A pril 1969, N.G. K erkboekhandel, 
P re to ria . 128 bladsye.

Die tem a van hierdie kongres wat deur die N ederduitse Gerefor- 
m eerde Kerk gereël is, is nie alleen in die kerklike praktyk ’n 
aktuele probleem oor die wêreld en ook in Suid-Afrika nie, m aar is 
ook in die teologiese lite ra tuur van groot betekenis. Verskillende 
resente studies het hieroor in die laaste tyd verskyn waaronder dié 
van W endland, Harvey Cox en dié van die W êreldraad se „Confe- 
rence on Church and Society” die aandag getrek het. Behalwe vir 
die verhouding van die kerk as instituut tot die industrie, verskyn 
daar daeliks boeke oor die verhouding van die Christen tot die 
industrie. Ek dink hier aan die geskrifte van Habermehl, Catherwood, 
N orthcott e.a. om m aar slegs ’n paar te noem. Terioops kan ook 
genoem word dat die Sinode van die Gereform eerde Kerke in Suid- 
Afrika in die laat vyftigerjare ook deur deputate ondersoek laat 
instel het oor hierdie probleem van kerk en industrie en in 1961 
daaroor ’n rapport ontvang het, waarin tot ’n groot m ate ooreen- 
stem m ende konklusies met dié van hierdie kongres bereik is.

Op hierdie kongres het verskillende sprekers die implikasies van 
industrialisasie behandel vanuit die gesigspunt van die ekonomie, die 
sosiologie, die psigologie, die teologie en die kerklike praktyk. Dit het 
duidelik geword dat die industrialisasie verskillende veranderinge te 
weeg bring waarmee die kerk deeglik rekening moet hou as dit sy 
taak wil verrig. Die grootskaalse bevolkingsverskuiwing van blank 
en nie-blank word onderstreep in verskillende referate; die nadele 
van die industrialisasie word ontleed bv. die vorme van individualisme 
wat ontstaan, die probleem van motivering van die arbeider in sy 
deelarbeid, die ontm enslikingsproses ens. Aan die ander kant word 
ook die voordele en geleenthede nader besien. Die industrialisasie 
openbaar ’n am bivalente karakter, ’n vermenging van goed en kwaad.

Belangrik is nou dat die kongres na my mening ’n sterk  prinsi- 
piële benadering van hierdie probleem tot uiting gebring het. En dit 
heeltem al anders as wat bv. die geval was by die W êreldraad van 
Kerke se „Conference on Church and Society”. By laasgenoemde was 
daar reeds ’n sterk  rewolusionêre tendens wat by die Algemene 
Vergadering van die W êreldraad by Uppsala in 1968 nog sterker na 
vore gekom het as ’n verset teen bestaande strukture, so selfs dat 
daar sprake was van ’n teologie van die rewolusie. Maar by die 
kongres in Johannesburg kry ons die benadering van die verhouding 
van kerk en industrie vanuit die koninkryk van God. Gevolglik word 
daar groot klem gelê op die amp van die gelowige. Die kerk se 
taak word m eer in die toerusting van die gelowige vir sy arbeid 
in die industrie gesien.

Hierdie beklemtoning van die amp van die gelowige in die

industrie-arbeid geskied ook teen die agtergrond van verskillende 
metodes wat deur kerke dwarsdeur die wêreld aangewend is bv. 
deur industriepredikante of para-parogiale organisasie, metodes wat 
nie altyd reg laat geskied aan die eieaard van die kerk nie.

Ter illustrasie van die gees op die kongres haal ons enkele 
besluite aan:

„5. Die Kongres is oortuig dat Gods Woord dit baie duidelik stel 
dat die mens in al die uitinge van sy lewe, ook in sy arbeid, 
religieus bepaald moet wees . . . Daarom moet die mens daar- 
van bewus gemaak word dat arbeid ’n opdrag van God is en 
dus met vreugde verrig moet word.”
Dan volg daar verskillende teksverwysinge na Rom. 11 ; 36; 
Gen. 1 : 26—28; Kol, 3 : 17, 23, 24; Gen. 3 : 17, 19.

„8. Die Kongres verkeer onder die besef dat as Koning van die 
kerk en die hele skepping, Christus die beginsels van die wet 
van God vir die mens, ook in sy arbeidsverhoudinge, deur sy 
Woord en lewe verklaar het”.

„14. Die Kongres oordeel dat die prinsipieie verhouding van kerk 
en Industrie gesien moet word in die lig van die koninkryk 
van God in die om vattendste sin van die woord. Hierdie twee 
lewensverbande is dus twee aspekte van die koninkryk van 
God, m aar tegelykertyd lê hul nouste verband ook hier waar 
die heerskappy van God oor albei gaan.”

„18. Die Kongres oordeel dat die Christelike lewens- en wêreld- 
beskouwing die enigste totaliteitsiening is waarbinne die eie- 
tydse mens die lewensproblematiek wat industrialisasie mee- 
bring, die hoof kan bied.”

„48. Die Kongres
48.1 wys daarop dat die kerk deur sy am ptelike middele soos 

o.a. die prediking, pastoraat, liturgie, opsig en tug ens., 
hierdie gelowiges buite die Industrie moet toerus ten einde 
hulle dienswerk (Ef. 4 : 12) ook binne die Industrie vol- 
gens Gods heilige wil en opdrag te verrig;

48.2 is van oortuiging dat die evangelisering van die vervreem- 
des in die nywerhede hoofsaaklik moet geskied deur die 
meelewende lidmate in die nywerhede, d.w.s. deur die 
aanwesige kerk in die nywerheid;

48.3 vestig weer eens die aandag op die krag van die persoon- 
like getuienis deur woord en lewe wat die vrug van die 
Gees sal vertoon te midde en ten spyte van moeilike werks- 
omstandighede;

48.4 gevoel die noodsaaklikheid dat verteenwoordigende groepe 
van gelowiges in die nywerhede, werkgewers sowel as 
werknem ers, van tyd tot tyd onder leiding en opsig van 
die kerk bym ekaargebring word ten einde oor hulle taak 
as Christengelowiges in die fabrieke en nywerhede van 
ons land te besin en daarvoor toegerus te word . . .”

Ten slotte wil ons nog twee opmerkings maak:

Ten eerste moet ons ons afvra of dit op die weg van die kerk 
lê cm kongresse te organiseer en wat die kerkregtelike status van 
so ’n kongres is. Is die besluite van so ’n kongres bindend? En as 
d it nie die geval is nie, is dit dan juis cm van ’n kongres te spreek? 
Is dit nie dan ’n konferensie nie? Verder dra die kongres take op aan 
die Algemene Kommissie vir Evangelisasie wat op sy beurt weer ’n 
kerklike liggaam is en wat dus eintlik sy opdragte tog van die 
sinode moet ontvang.

In die tweede plek kry ons die indruk dat daar in meervoudige 
sin van die begrip kerk gebruik gemaak word. So sien dit op die 
kerk as instituut m et sy am pte m aar dan word in besluit 48.2 ge- 
spreek van die lidmate in die nywerhede wat die aanwesige kerk 
in die nywerheid is. Dit bring ’n bietjie verw arring om dat daar dan 
bv. in besluit 55 gesê word dat die kerk die moontlikheid oorweeg 
om van tyd tot tyd met bedryfsleiers sam esprekings te voer.

Globaal gesien is ons verheug oor die duidelike Skriftuurlike 
geluid wat in hierdie boekie gehoor word en ons wil dit graag ter 
lesing by ons predikante aanbeveel.

B. Duvenage.

Jo h n  Knox and th e  In s titu te s  of Calvin. A few  po in ts 
of con tac t in  th e ir  theology. V. E. d ’A ssonville. (D rak en s
b erg  P ress  Ltd., D urban , 1969).

Dr. Victor d’Assonville het die graad D.Phil. aan die Natalse Univer- 
siteit m et hierdie proefskrif verwerf. Uit die aard van die onderwerp 
en belangstelling van die skrywer het hy ’n jaa r lank (1958— 1959) 
navorsing in Skotland gedoen en geput uit sam esprekinge m et lei- 
dende teoloë in die land van Knox en ook geleentheid gehad om 
daardie biblioteke te raadpleeg. Die bibliografie bevat gevolglik 
reeds ’n oorsig van waardevolle werke oor hierdie onderwerp en 
vir die breër agtergrond mag dit in waarde toeneem. Hy het besluit 
om die werk in Engels te skrywe sodat die aanhalings uit die werke 
van Knox in oud-Engels m eer natuurlik  kon invloei. Aangesien 
daar hoofsaaklik bewyse gebou moes word uit direkte vergelykings 
van uitsprake van Knox en Calvyn, was dit seker ’n wyse besluit. 
Hoewel dit wetenskaplik heeltem al verantwoord is, bemoeilik veral 
die eerste gedeelte die beoordeling van die werk wanneer Calvyn 
meesal in Latyn weergegee word. H ier sou die metode, wat elders 
wel gevolg is, om Calvyn in Engels weer te gee en die oorspronklike 
Latyn in ’n voetnoot op te neem, miskien die verstaan en leesbaar- 
heid van die werk verhoog het. Ek vind dit beslis jam m er (vgl. 
bv. bl. 10) dat w anneer Latynse aanhalings gegee is, ’n vertaling 
selfs in die voetnote ontbreek. Vir baie van ons beteken dit moei- 
same ontsyfering van die Latyn, ’n plig wat jy  m aar ontduik — 
terwyl talle miskien vandag Latyn glad nie magtig is nie. Indien 
’n mens eg ter bereid is om die skrywer te vertrou (wat die meeste 
van ons sal doen!) kan jy  aanneem dat Calvyn in Latyn om trent 
dieselfde as Knox sê. Sodoende verhinder die Latynse aanhalings

gelukkig nie die lees van die werk nie.
Die verskyning van die werk is in m eer as een opsig ’n mylpaal. 

In die eerste plek is die oproep van die skrywer in sy konklusie 
(bl. 91) om die om strede figure van die Reformasie uit liulle eie 
werke te leer ken, deur die resuitate van die proefskrif bewys. 
Terwyl daar vandag algemeen oor Knox se agtergrond voor sy 
aanraking met Calvyn in 1554 gegis word en selfs vrywel algemeen 
aanvaar is dat hy aanvanklik m eer onder Lutherse invloed gestaan het, 
kon die skrywer m.i. oortuigend aantoon dat Knox van vroeg af geleun 
het op die Institusie van Calvyn en hy kon ook aantoon watter 
uitgawe gebruik was. T.o.v. Calvyn het die skrywer horn, soos in 
die onderw erp aangetoon, gedissiplineerd beperk by die Institusie 
van Calvyn. Omdat Knox nie ’n groot teoloog was nie en ook nooit 
’n sistem atiese teologie wou publiseer nie, moes Knox se opvattings 
uit verskillende werke gesoek word. Ek glo ’n mens „verstaan” 
Knox beter, nadat jy die werk gelees het.

Dr. d'Assonville toon t.o.v. die sakram ente, gebed, predestinasie 
(veral), die Woord van God, die kerkbegrip ens., soos verwag kan 
word, ’n opvallende ooreenkoms tussen Calvyn en Knox aan. 'n Mens 
word egter besonder getref deur die versi<ille, wat m.i. as ek reg 
gelees het, daarop neerkom dat Knox nie altyd Calvyn se gees tot 
op die been kon volg nie. Dit tree veral t.o.v. die uitverkiesingsleer 
aan die lig. W aar Calvyn die keersy van die verkiesing, naamlik 
die besluit tot verwerping aan die wil van God verbind, hou hy 
hom steeds aan die Skrifopenbaring wat die verwerping in die sonde 
grond. Sodoende vermy Calvyn ’n filosofiese konstruksie wat op 
determ inism e moet uitloop, w aardeur die tweërlei bestemming slegs 
op die wil van God, buite Christus, gegrond sou wees. Calvyn hand- 
haaf steeds ’n infra-lapsariese toon. Knox daarteenoor verval heel- 
temal in ’n determ inistiese konstruksie deur God as eerste oorsaak 
reglynig agter die sonde as tweede oorsaak in te span. Sodoende is 
hy moontlik die grondlegger van die supra-lapsarisme.

Hierdie feit prikkel ’n mens se belangstelling, om dat d it opval- 
lend is dat die felste kritiek teen die predestinasie gewoonlik vandag 
nog uit Engelse kringe kom. ’n Mens dink hier aan die geliefde voor- 
stelling in Engelse koerante van Calvinisme wat sonder ’n verwy- 
sing na die predestinasie gewoonlik nie kompleet is nie. A.g.v. die 
Engels-Skotse (m etodistiese) invloed in Suid-Afrika kom ’n mens 
oral die verset teen die „Calvinistiese” kousaal gedeterm ineerde uit
verkiesingsleer tee. Skynbaar is Calvyn geblam eer vir wat Knox 
veroorsaak het en het Knox se afwyking van Calvyn veel verwarring 
in die Engels-Skotse wêreld gesaai! Hierdie afleiding illustreer hoe 
die werk van dr. d’Assonville verrassende lig op die kerkgeskiedenis 
en ons S.A. kerkgeskiedenis werp.

’n Mens wil ook die opm erking maak, nadat jy Knox se bena- 
dering t.o.v. die letterlike toepassing van die Skrif en Ou Testa
m ent gelees het, bv. waar hy kniel in gebed verwerp net om dat dit 
nie in die Skrif gebied is nie, dat ’n direkte, indirekte of parallelle 
invloed duidelik ook in ons eie kerkgeskiedenis op te m erk is. Knox 
het nie Calvyn se onderskeiding van middelmatige dinge gedeel nie

(vgl. bv. p. 70 V .). W aiter strydpunte is nie al gevoer oor ampsge- 
wade, plek van kollekte, ens., nie! Te oppervlakkig is die standpunte 
al aan blote tradisie-verslawing toegedig.

Dieselfde prikkelende vraag kom ook op oor kerkbegrip. Calvyn 
onderskei in die een kerk van Jesus Christus ’n universele en ’n 
plaaslike kant. Knox volg dit skynbaar na, m aar dan spreek hy van 
die Church of Scotland as ’n „deel” van die universele kerk en 
selfs van die kerkverband as „particulare K irk” (p. 86 v.). In sy 
Afrikaanse opsomming sê d’Assonville (p. 95): „By Knox kan die 
Skotse kerk ook ’n ,universil K irk’ wees waarvan die plaaslike kerke 
dan onderdele is. By Calvyn sal ons nodeloos in sy Institusie soek 
waarin die plaaslike kerk as onderdeel van bv. ’n landskerk of ’n 
volkskerk gehandhaaf word. By horn is die plaaslike gem eente ten 
voile kerk m et voile gesag van die kerk” . Suid-Afrika is oorweldig 
deur die kerkbegrip van Knox (sonder om te sê dat dit slegs vanuit 
Skotse invloed stam!) — afgcsien van in die Kerkorde van die 
Gereform eerde kerkverband. Maar nietemin leef die kerkbegrip 
van Knox ook in ons Gereform eerde volksmond (ons kerknaam ?) 
en nie ’n Bybelsgekontroleerde kerkbegrip soos by Calvyn nie.

Die werk van dr. d ’Assonville is dus ’n besliste bydrae tot die 
Gereform eerde teologie. Dit open verrassende nuwe gesigspunte 
vir die dogmatiek, dogmageskiedenis en selfs vir die kerkgeskiedenis. 
Mag die lees van die werk die wens van die skrywer vervul en 
oorspronklike, objektiewe historiese analise, selfs van so veel be- 
skrewe werke soos dié van Calvyn, stimuleer.

B. Spoelstra.

74 In die Skrijlig

Die a toom eeu  —  „in  U lig” , eeu feespub likasie  van die 
In s titu u t v ir  die b ev o rd erin g  van die C alvinism e aan  die 
P o tchefstroom se U n iv e rs ite it v ir  C hriste like  H oër On- 
derw ys. P ro  R ege-Pers, P o tchefstroom . 390 bl. R3.90.

Mens sou seker m et oortuiging kon verklaar dat oral te lande, en 
in besonder onder wetenskaplikes vanuit alle oorde, daar opnuut en 
m et dankbaarheid kennis geneem is en word van die feesjaar van 
die P.U. vir C.H.O. In die omgang in akademiese kringe, ook met 
anders-denkendes, het die bydrae vanuit die spesifiek Calvinistiese 
kring tot die voortgang van die verskillende vakwetenskappe in 
hierdie tyd opnuut prom inensie gekry wat vir die wetenskapsbeoefe- 
ning op die breë front net tot heil kan wees. Hiertoe maak die 
verskyning van „Die Atoomeeu — in U lig” seker ’n besondere 
bydrae. Trouens, dit is ook die verwagting wat in die verskillende 
voorwoorde uitgespreek word. Die veronderstelde nood en krisis lê 
immers implisiet in die titel opgesluit, en kom duidelik tot spreke 
in die seleksie, ordening en eksposisies of perspektiewe wat daarin 
op te m erk is. Hierdie poging om lig te laat val op die kontem porêre 
chaos vanuit partiku lier Calvinistiese gesigspunt word ook seker 
versterk deur die internasionale k leur wat aan die publikasie gegee



word deur bydraes vanuit veral Amerika en Nederland. Om te 
verwerf wat geërf is (oud-Minister .1, de K lerk), om die problem atiek 
van die atoomeeu in ’n veelheid van verskyninge uit ’n bepaalde 
hoek te benader, (prof. H. J. J. Bingle); om te vra na die lig van 
die Heilige Skrif op elke terrein  van die wetenskap (redaksie) is 
motiverende begeleiding. Teen die agtergrond van hierdie bedoeling 
moet mens dan ook lees en resenseer.

Die gevaar waarvoor die leser, seker in besonder die leke-leser 
te staan kom, is om te verdwaal in die eerste, kaleidoskopiese 
indruk w^at die werk maak. Die vertolking vanuit Calvinistiese oog- 
punt bind in hierdie opsig wel saam, m aar dwing die leser tog om 
voortdurend vergelykend ten opsigte van die groot verskeidenheid te 
werk. Dit sou derhalwe moontlik sinvol wees om, in die lig van 
hierdie probleem, die artikels te orden op ’n anderse wyse as wat 
(lit deur die redaksie onderneeni is. Die bydrae van H. G. Stoker 
oor die noodwendigheid van Christelike wetenskap vorm seker in 
hierdie opsig ’n moontlike ankerpunt, veral in die lig van die uit- 
eensetting wat hy bied oor die onderlinge sam ehang van die vak- 
wetenskappe, hulle metodologiese moontlikhede en begrensinge en 
die betekenis van die Gereform eerde Teologie vir die wetenskaplike 
denke. Jam m er genoeg het hy opsigtelik nie ruim te gehad om hier
die wisselwerking form eel u it te werk nie veral in die lig van die 
moontlike vraag van hoe die begronding van die afsonderlike vak- 
wetenskappe die gevaar van toegepaste Teologie te wees, sou vermy. 
Uitgaande van Stoker se uiteensetting sou mens dan die verskillende 
bydraes op Teologiese terrein  kon bestudeer ten einde die nodige 
perspektief op te bou vir bestudering van die wysgerig-antropolo- 
giese, pedagogiese, kultuur-antropologiese en natuurw etenskaplike 
bydraes. So ’n groeperlng vergemaklik in ieder geval die taak van 
die resensent wat seker eerlik poog om in hierdie veelheid bym ekaar 
te bring wat bym ekaar hoort.

Een van die belangrikste uiteensettings waarvan die leser kennis 
moet neem indien hy die eenheid in die veelheid wil ontdek, is 
Stoker se beredenering van die „Christelike” by die Christelike 
wetenskap (p. 241). Hy wys naamlik daarop dat Christelike weten
skap net denkbaar is in term e van die begrip „Christelike religie” . 
Hiermee proklam eer hy die soewereine gesag van God oor alles 
wat is, en daarm ee ook dal die samehang en sin van die mens se 
betrokkenheid by die werklikheid slegs eg nagevors kan word in 
die lig van die Skrif. Dit is belangrik om op te m erk dat hy die 
Skrif nie hierm ee tot wetenskaplike handboek verklaar nie, m aar 
perspektief postuleer ten aansien van een en dieselfde werklikheid 
(p. 245). Oor wat die egte, die waaragtige van die Geopenbaarde 
W aarheid ontsluit, is begryplik opgawe vir die teoloë. Bydraes 
deur proff. S, C. W. Duvenage, S, du Toit, Hart, Runia, B. Duvenage 
behandel hier die fundam enteel Calvinistiese in historiese en kon- 
tem porêre verband. In hulle sam ehang gelees, vorm hierdie artikels 
’n mooi eenheid wat veral twee aspekte van die Calvinistiese lewens- 
en wêreldbeskouing dek: Eerstens die imperatiewe aard en tweedens 
die interpretatiew e moontlikhede daarvan.

Beide is gemik op singewing en lewenstilering in term e van die 
onvoorwaardelike gesag van die Skrif. Tog val die soepeler berede- 
nerings van sommige artikels hier op. Daar is onderskeide op te 
m erk in dié sin dat sommige bydraes hoofsaaklik regressief en 
histories-prinsipieel ingestem is, wat nie noodwendig as geheel ’n 
indruk van eksplikasie skep nie. Die uitsonderings is in hierdie 
geval B. Duvenage se uiteensetting oor die kerk en die eertydse 
reform asie, wat die opgawe van die kerk in die kontem porêre situasie 
in helder reliëf stel en ’n baie goeie aansluiting bied by K. Runia 
se uiteensetting oor die Calvinisme en hedendaagse teologiese ten- 
dense. Interessante standpunte word deur Hendrik H art onderstreep 
in sy ..Calvinism as a cosmoscope”. veral die lewenstilering 
vanuit ons besondere standpunt gesien. Dat dit implikasies vir die 
wysgerige antropologie het. spring op p. 55 sterk in die oog waar 
die outeur dit pertinen t stel dat die Calvinisme as wêreldbeskouing 
nie ’n teologie im pliseer nie: Dit gaan vir hom om ’n kosmiese eksis- 
tensie in die lig van die Bybelse perspektief. Sy bedoelings word 
veral op pp. 57—58 duidelik waar dit gaan om die menslik-innerlike 
in relasie tot die nienslik-uiterlike, dit wil sê die van binne na buite 
lewe. Daar is oral blyke van soeke na perspektiewe op die leef- 
werklikheid wat die onvoorwaardelike gesag van die norm kan en 
sal aksentueer. Die plaaslike bydraes is in hierdie opsig prinsipieel 
stewig gestoffeer en veral waardevol wat die oriënteringskarakter 
daarvan betref. W at die laaste aspek betref, val die bydraes van
S. C. W. Duvenage en S. du Toit op. Origens m erk mens dadelik 
die sterk  standpunte vanuit die Teologie ten aansien van die 
Filosofie en sy strominge. wat telkens terug  werk na ’n antropologie 
eerder as ’n kenteorie of selfs wetenskapleer. Persoonlik vind ek 
h ier ’n leemte in dié sin dat m oderne en kontensieuse teologiese en 
kerkvraagstukke wel enigerm ate aangesny word, m aar tog nie die 
aandag en indringende en oorspronklike beredenering kry wat dit 
in die Atoomeeu verdien nie. Mens dink in hierdie verband bv. aan 
Rome, wat sowel sy ekum eniese strew e as sy teologiese krisis betref. 
en veral in die lig daarvan dat Skrifgesag daar al hoe prom inenter 
figureer wat laasgenoemde saak betref.

Vanuit die wysgerige perspektief is daar verskillende bydraes 
van wisselende betekenis en gehalte, m aar wat as geheel gesien ’n 
redelik volstrekte uitspraak aanbied oor wat Calvinisties van die 
Filosofie verwag word. Die ontledinge is dikwels indringend, en 
raak, veral ten opsigte van die nihilisnie wat die laaste bodem van 
die verskillende ander -ismes is. Die bydraes is in hierdie opsig ook 
omvattend. hoewel nie almal eksplisiet nie. en begryplik nie van 
dieselfde kwaliteit nie. Tog kry mens hier die indruk van ’n eerlike 
poging tot indringende analise by P. G. W. du Plessis en oorsigtelik- 
heid by N. T. van der Merwe. So beweer e.g. tereg  dat ’n gesprek 
m et die andersdenkendes nie m eer net u it die ongeskrewe voor- 
wetenskaplike lewens- en wêreldbeskouing gevoer mag word nie (p. 
130). Om egter nou die totaal van die ..andersdenkendes” te reduseer 
tot die ..God is dood”-denke. skep sekere vraagtekens. veral in die 
lig daarvan dat Van den Berg, Buytendijk en Van Peursen verswyg

is; Strasser, Kwant (as Rooms-Katoliek) is waarskynlik nie te r sake 
nie, Buber en Frankl is Jode, m aar Binswanger en Irwin Strauss 
het tog ook besondere invloed op die moderne denke uitgeoefen. Dit 
skep probleme, en veral in die lig van die uitsprake op p. 123 oor 
die wesenstrekke van die Christelike wetenskap. Om m aar een te 
noem: W anneer verskillende denkers die non-menslike as grond vir 
denke oor die mens verwerp, is dit ’n reaksie teen die ewolusionis- 
tiese pogings om die mens in term e van die dier te beskryf, en nie 
om God en die Goddelike by die deur uit te sit nie. Hulle werk ook 
met begrippe soos die Bo-menslike en Transendente op dieselfde wyse 
en in dieselfde konnotasie as wat hier m et „non-menslike” ( =  
Goddelike? p. 125) gewerk word. Mens kry ook interessante uit
sprake op p. 131, bv. dat die sterflikheid nog voor die sondeval nog 
na die sondeval konstitutief van menswees is. Voor die sondeval 
was dit seker nie te r sprake nie; na die sondeval is die feit van 
menswees daarbuite kwalik te bedink om dat die mens by geboorte 
reeds begin het om te sterwe (vgl. die gebed in die Doopformulier). 
Dat die dood nie sy bestemming is nie, betwyfel geen gelowige nie; 
dat sy menslikheid soos ons dit hier benede ken ook in term e van 
sy dood begryp moet word, tas m.i. nie die eer van God in ’n 
Christelike antropologie aan nie. Soos dikwels in die moderne litera- 
tuur die geval is, kom seker die mooiste antropologiese bydrae 
hier vanuit die geneeskunde en wel uit die pen van J. A. du 
Plessis oor die geneeskunde en die siek mens van die atoomeeu. 
Hy soek nie in die eerste plek na die regverdiging van ’n bepaalde 
standpunt nie, m aar na die sin van die siekte in die lig van Woord 
en wetenskap, na die belewingskrisisse van ’n siek mens wat nie 
reduseerbaar is tot een of ander orgaan nie. Sy benadering is fris, 
sy stilering lewendig en hy behou die sentraliteit van sy probleem 
en daarm ee ook sy perspektief daarop — selfs wanneer hy konten- 
sieuse sake behandel en mens nie m et hom saamstem nie. Sy bydrae 
is oorspronklik ook in dié sin dat d it nie opgerig is op die ruïnes van 
ander standpunte nie. Ons kan as Gereform eerde Calviniste seker 
ook leer dat binne die Algemene Genade ’n vonkie van waarheid 
ook elders aangetref kan word. Hierdie en ander wysgerige artikels 
het ’n sterk oriënterende aard. Vir die oningewyde leser is daar ’n 
magdom gegewens te r verwerking wat seker by die eventuele sin- 
tese besliste eise sal stel.

Op pedagogiese terrein  konsentreer die bydraes op veral die 
hoer (universitêre) onderwys en begrip van en insig in die skool 
se opvoedingspraktyk. Die keuse van die tem as vorm hier ’n groter 
eenheid, sonder om diversiteit prys te gee. Opvallend is die aktuali- 
te it van die probleme wat aangepak word: universiteit, student, 
onderwysbeleid, wetenskap-en-skool. Soos elders in die bundel word 
die prinsipiële standpunt duidelik gestel en duidelike aanwysings 
betreffende bepaalde praktiese konsekwensies wat die lewensopvat- 
like vir die gang van elke dag het vir sover die opvoedings- respek- 
tiewelik onderwystendense wel nie ’n konkrete, m aar dan tog beslis 
’n w aarneem bare resu ltaat het. Hierdie resu ltaat openbaar hom in 
die vorming van die lerende persoon, sodat die onderwys hulp

im pliseer aan laasgenoemde m et die oog daarop om ’n bepaalde 
bestemming te bereik. So hier en daar m erk mens ’n gees van pessi- 
misme, am per van bedreigdheid in die tyd van die atoom wat sy 
invloed op die praktyk deeglik sigbaar maak, m aar wat tog nie nood- 
wendig wetenskaplike deurvorsing van struk tu re im pliseer nie. Dit 
is bv. moeilik om met Sciiutte saam te stem dat „Education for the 
em erging age; newer ends and stronger m eans” (p. 269) die woe- 
linge en gistinge van die opvoedkundige wêreld openbaar. Daar 
is, veral op die Vasteland en in besonder ook vanuit Roomse oord 
(tot beskaming van die P rotestantism e) ander, m eer positiewe en 
verheffende opvattinge oor wat die kontem porêre situasie van die 
onderwys vra. Mens dink in hierdie verband m aar aan Schorb, Hein
richs, Muller, Klafki, Prohaska om slegs enkeles te noem. Mens 
mis die kontem porêre vastelandse literatuur en dit skep leemtes 
betreffende perspektief en betoog. Tog bied die pedagoë lesens- 
waardige antwoorde op kontensieuse en belangrike vrae wat, veral 
in die bydraes oor die universiteit, perspektief gee op sowel hede 
as toekoms.

Op polities en kultuur-antropologiese vlak bied die bundel ’n 
groot verskeidenheid. Bevolkingsvraagstukke, kommunikasie, propa
ganda, tegniek en tegnologie, gesin, staat en burgerskap is alger 
tem as wat onder die soeklig kom. Dit blyk hier telkens dat die 
skrywers soms m eer en soms m inder ruim te benodig het in term e 
van sowel die dieptegang as die aard van hulle betoë. Van Riessen 
se bydraes oor die tegniek vorm hier ’n opvallende uitsondering. 
Mens kan trouens met goeie reg  die oorspronklike en indringende 
ontledinge van hierdie geleerde as een van die hoogtepunte van die 
bundel beskou. Verskillende aspekte van sy en ander skrywers se 
uiteensettings is begryplik nie allemans lite ra tuur nie. Mens dink 
ook hier aan Pienaar se behandeling van moeilike joernalistieke 
fasette in alledaagse taalgebruik wat die begripsniveau van die 
probleme nie (en begryplik) na benede kan bring nie. Kwaliteit en 
skerp analise is ook op te m erk in W. J. V enter se bydrae oor: Die 
uitdaging van die tegnologiese eeu aan die Christen in die Industrie. 
Indien interessante oorsigtelikheid as m eetsnoer geneem word, is 
J. H. Coetzee se uitsig op die bevolkingsvraagstukke seker aanbe- 
velingswaardig. Die verskeidenheid waarna reeds verwys is, dek ’n 
groot veld van oor die algemeen lesenswaardige, selfs briljante 
bydraes w aardeur die kontraste in gehalte miskien selfs te duidelik 
word. Vir die oningewyde leser sal dit beslis tyd kos om ook hier 
vanaf die een na die ander terrein  te verskuif en te oriënteer.

Vanuit die natuurw etenskappe is die oes skraal. ’n Interessante 
betoog oor skepping en evolusie met ’n direkte poging om die biolo- 
giese bewysvoering in harmonie te stel, met die Christelike skeppings- 
idee. Die sentrale lyn van die uiteensetting lé daarin dat ’n evolu- 
sionêre bewysvoering nie noodwendig on- of anti-Skriftuurlik is nie, 
en dat die Skepping moontlikheid is wat ook in term e van evolusie 
onderweg was en is na m eerdere voltooidheid wat tog inherent 
eie is aan die natuur. By implikasie is dit ook bepaalbaar vir die 
bioloog. Vanuit biologies-wysgerige kant is die saak ook dikwels bere-

deneer o.a. deur Portniann en Gehlen. Botha en Ryke se uiteen- 
setting is weldeurdag en noukeurig geform uleer. Dat bewysvoeringe 
waartoe hulle oorgaan ook geldigheid het, val nie te betwyfel nie. 
Dat hulle vakmanne is, is seker. Tog sou mens hulle uiteensettings 
ook graag wou hoor in term e van die begrippe „evolusionêr” en 
„evolusionisties”, veral in die lig van hulle denklyn op pp. 236 en 
verder. In ag geneem dat die enigste ander natuurw etenskaplike 
bydra ’n algeniene en yierige uiteensetting van J. H. Grobler oor 
die landbou as kultuuropdrag is, meen ek dat ons in hierdie opsig 
met ’n leemte te doen het in die samestelling. ’n Magdom probleme 
van die atoomeeu wortel ook in ander vertakkinge van natuurweten- 
skap wat seker verrykend sou gewerk het. Die bale bekende depar- 
tem ente Fisika en Farmakologie van die P.U. is bv. afwesig.

Die bundel word afgesluit met ’n samehangende hoewel soms 
te pleitende uiteensetting van Opperman oor die betekenis van ont- 
spanning, sport en vryetyd in die atoomeeu.

Wat die geheelindruk betref, net enkele opmerkinge; Die Cal- 
vinistiese standpunt word helder, onbevange en by herhaling vanuit 
verskillende perspektiewe en vakgebiede in hierdie feesuitgawe ge- 
stel. Enigeen wat die gronde van die Calvinistiese betoog wil leer 
ken, kan hier met vrug begin. Daar is ’n verskeidenheid wat vir 
sowel die intcnsiewe as die terloopse leser ’n groot veld, m aar ook 
soms ’n kaleidoskopiese indruk agterlaat. Die belangrikste indruk 
oor die perspektief wat mens kry, is die terugkykende regressiewe 
prinsipiëring. Dis waardevol en belangrik veral in die huidige tyd 
wat sowel bedreig as uitdaag. Mens verwag hierdie tendense ook 
in ’n feesuitgawe van hierdie aard. Die verwagting bestaan seker 
nou ook dat die Calvinistiese denke ook hiervandaan baie verder sal 
gaan (in die onmiddellike toekoms) as die prinsipiële begronding 
en regverdiging van standpunt en oorsprong. Ons sien uit na verdere 
progressiewe en indringende wetenskapsbeoefening wat ook die im- 
plikasies van die prinsipe in akademiese ontrafelings sal verbesonder, 
wat ook sal aanvaar dat die Calvinistiese standpunt bo verdenking 
is en sy visiere verder sal stel, d it wil sê, deur bloot te lê wat 
bloot te lê is. Die beloftes is in „Die Atoomeeu — in U lig” duidelik 
waarneem baar.

Prof. F. van der Stoep.

„ In  die dae van jou  jo n k h e id ” , v erso rg  d eu r die 
P ub likaslekom itee  van K orps ,,V eritas  V incet” . P ro  
R ege-Pers B eperk , 1969, P o tchefstroom . 229 bl., R1.50.

Hierdie publikasie van Korps Veritas Vincet ( ’n studenteliggaam  aan 
die P.U. vir C.H.O.) is ’n bydrae tot die eeufees van die Teologiese 
Skool en P.U. vir C.H.O. Korps V.V. bestaan aan die Teologiese 
Skool (en Universiteit) vanaf 1894.

„ . . .  In die dae van jou jonkheid” is (soos die titel aandui) 
die vervolg op sy voorganger; „Dink aan jou Skepper” (Prediker
12 ; 1), Pro Rege-Pers Beperk, 1960, Potchefstroom, 219 bl.



Die twee inhoudsopgawes bym ekaar gevoeg, bied hierdie publi- 
kasies ’n mooi bydrae to t besinning oor die jeug en leiding aan die 
jeug en almal wat m et die jeug te doen het. Soms word die jeug 
„vanuit” die jeug gesien, dan weer m et visies oor die jeug. Dit 
gee aan die werkie ’n besondere verdienste daarin dat dit begrip 
en leiding gee, nie net aan die jeug en van die jeug nie, m aar ook 
aan die ouer en van die ouer.

Elke jong mens m aar ook elke ouer behoort hierdie werkie 
te lees.

Mooi prinsipiële riglyne word getrek ten opsigte van ’n ver- 
skeidenheid onderw erpe (sestien). Die agenda van onderw erpe is 
aktueel gekies. Die breëë front van die lewe waarop die jeug beweeg 
word afm arsjeer, en oral word die ligbaken van die Woord van 
God aangesteek. Dit gaan oor lewensblyheid en lewenstaak, lektuur 
en kultuur, arbeld en vriende, geesdrif en bedryf, vereensam ing en 
gesin, gesag en verset, jeug en volwassenheid; ook ’n gesprek oor 
seksualiteit. Miskien val die hoofstuk oor „Die korps Veritas Vincet 
as noodsaaklike vereniging aan die P.U. vir C.H.O.” bietjie buite 
die verwagting by so ’n publikasie — nie vanweë die gehalte nie, 
m aar om dat nie alle lesers daarby geïnteresseerd en aangespreek 
sal voel nie. Nietemin bied dit ’n goeie bekendstelling, en dit mag 
ouers motiveer om hulle kinders na die P.U. vir C.H.O. te stuur 
waar ook in die studentelew e die Christelik-nasionale lewens- en 
wêreldbeskouing bevorder word. Dit opsigself sou al ’n groot bate 
van die werkie wees.

Sommige artikels is ’n „geselsie” met die leser. A nder is m eer 
wetenskaplik van gehalte waarby soms veel begrip by die leser 
verwag word, byvoorbeeld ,,’n Woning vir die jeug. Anno Domini 
1969?”

Die Christelik-nasionale is ’n appel wat uitgaan van elke artikel, 
vgl. bv. bl. 139 oor studiestukke in die m oedertaal.

Hierdie publikasie is ’n nuttige handleiding vir J.V.’s en jeug- 
verenigings. Dis ’n goeie „bron” om te raadpleeg by die voorbereiding 
van toesprake en lesings in die betrokke verband. Dis ’n waarde- 
volle geskenk aan jongmense, ook aan jong oumense en almal wat 
in die kind en sy problem atiek geinteresseerd of betrek is.

Die voorkoms is aantreklik. Die werk lees maklik. Die artikels 
is kort gestel en bied ruim te om na te dink en kanttekeninge te 
maak. Dit pre tendeer nie om die laaste woord te sê nie, m aar om 
die gedagtes te stimuleer. Wat in die „Voorwoord” as doel gestel 
is m et hierdie werkie, is goed in geslaag, naamlik „om die onder
werpe te behandel by die lig van die geopenbaarde waarheid, God 
se heilige Woord. In die dae van jou jonkheid is daar per slot van 
rekening geen beter Leidsman as die Christus van die Skrifte nie” . 
’n Boek vir die jeug, oor die jeug en tot eer van God.

P. W. Bingle.

